
FRÍGGJADAGUR 13. MAI 2016

SOSIALURIN 55 19

BRANDUR MORTENSEN NOLSØE

Í Føroyum valdar stórt gesta­
blídni. Tað ger danin Ugur 
Kevioglu mær greitt beinan­
vegin, sum vit byrja at práta. 

Hann hevur, eins og konan, turk­
iskar røtur, men bæði eru tey fødd 
og uppvaksin í Danmark. Hjúnini 
høvdu hugsað sær at flyta til 
Føroya. Og tá Ugur fann sær ar­
beiði í Føroyum, gjørdu tey av at 
royna tað á heysti í fjør. 

– Her merkist ein tryggleiki á 
fólki. Føroyingar skulu ikki smæð­

ast at samskifta við tilflytararnar, 
sum koma higar at búgva. Samskifti 
er lykilin til sínámillum fatan 
millum føroyingar og útlendingar. 
Men dialogurin er treytaður av, at 
báðir partar lata upp fyri samrøðu. 
Føroyingar skulu ikki smæðast 
at bjóða tilflytaranum inn til ein 
kaffimunn. Tað er eitt gott høvi at 
seta spurningar um eitt og annað, 
sigur Ugur og smílist. Dagliga starv­
ast hann sum námsfrøðingur á ein­
um frítíðarskúla. Hann er eisini 
kontaktpersónur fyri Tórshavnar 
kommunu.

Ugur Kevioglu

– Dialogur kann byggja brýr millum tað kenda og tað ókenda, og tí skulu 
føroyingar ikki smæðast at tosa við tilflytararnar. Fáa føroyingar fatan av 
ymisleikanum, hava Føroyar ein gyltan møguleika at ganga betri leiðir, har 
onnur hava snávað. At lata dyrnar upp og bjóða einum inn til ein kaffi­
munn er ein góð byrjan. Tað sigur Ugur Kevioglu, sum er muslimur, men 
flutti til Føroya úr Danmark at royna seg við nýggjum avbjóðingum

